
				ఈ పుట అచ్చుదిద్దబడ్డది

ఉదాహరణము




“జడ్" అను నతడు ఒక ప్రజా సమస్యను గురించి ప్రభుత్వము నకు అర్జీ పెట్టు కొనుటలో గాని, ఒక ప్రజాసమస్య పై సమావేశము జరు పవలెనను అభ్యర్ధన పత్రము పై సంతకము చేయుటలో గాని, అట్టి సమావేశమునకు అధ్యక్షత వహించుటలో లేక హాజరగుటలో గాని, ప్రజాసహాయమర్ధించు ఏదేని సంఘమును ఏర్పాటు చేయుటలో లేక అందు చేరుటలో గాని, ఏ పదవీకర్త వ్యములు దక్షతతో నిర్వహించబడుటయందు ప్రజలకాసక్తి గలదో అట్టి ఏదేని పదవి కొరకు పోటీపడు అభ్యర్థులలో ఒకనికి వోటు వేయుట లేక వోట్ల కొరకు ప్రచారము చేయుటలో గాని విధితమైన 'జడ్' యొక్క నడవడిని గూర్చి ఎట్టి అభిప్రాయమునై నను 'ఏ' అను నతడు సద్భావముతో వ్యక్తము చేయుట పరువునష్టము కాదు.

న్యాయస్థాన చర్చల రిపోర్టులను ప్రచురించుట.

నాల్గవ మినహాయింపు :--న్యాయస్థాన చర్యలను గురించి లేక అట్టి ఏవేని చర్యల ఫలితమును గురించి ముఖ్యాంశములలో యథాతధముగా రిపోర్టును ప్రచురించుట పరువునష్టము కాదు.

విశదీకరణము :-- న్యాయస్థానపు విచారణకు ప్రాథమిక ఘట్టముగా న్యాయస్థానములో బహిరంగముగా పరిశీలన జరుపుచున్న జస్టిస్ ఆఫ్ ది పీస్ గాని ఇతర అధికారి గాని ఈ పరిచ్ఛేద భావములో ఒక న్యాయస్థానమై యుండును.

న్యాయస్థానమునందు నిర్ణయింపబడిన కేసు గుణా గుణములు లేక సంబంధిత సాక్షుల, తదితరుల నడవడి.

ఐదవ మినహాయింపు :-- ఒక న్యాయస్థానముచే నిర్ణయింపబడిన ఏదేని సివిలు లేక క్రిమినలు కేసు యొక్క గుణగుణములను గురించిగాని, అట్టి ఏదైనా కేసులోని పక్ష కారుగా, సాక్షిగా, లేక ఏజెంటుగా ఎవరేని వ్యక్తి యొక్క నడవడిని గురించి గాని, ఆ నడవడిని బట్టి అట్టి వ్యక్తి యొక్క శీలము విదితమగునంత మేర మట్టుకే ఆతని శీలమును గురించిగాని, ఏ అభిప్రాయమునై నను సద్భావముతో వ్యక్తము చేయుట పరువునష్టము కాదు.



ఉదాహరణములు




'ఏ' అను నతడు ఇట్లు చెప్పను. “ఆ విచారణలో 'జడ్' యొక్క సాక్ష్యము ఎంత పరస్పర విరుద్ధముగా ఉన్నదంటే ఆతడు మూర్కుడైనా అయి ఉండవలెను, నిజాయితీ లేని వాడుగనైన ఆయివుండవలెను అని నేను తలచుచున్నాను" 'ఏ' వ్యక్త పరచిన అభిప్రాయము సాక్షిగా 'జడ్' యొక్క నడవడినిబట్టి విదితమగు చున్నంత మేరకు మట్టుకే 'జడ్' యొక్క శీలమును గురించినదై నందున, అతడు దీనిని సద్భావముతో చెప్పియుండినచో ఈ మినహాంంపు క్రిందికి వచ్చును.

(బీ) అయితే, 'ఏ' అనునతడు 'జడ్' నిజము చెప్పు మనిషి కాడని నాకు తెలియును, గనుక ఆ విచారణలో అతడు చెప్పిన దానిని నేను విశ్వసించను" అని చెప్పినచో, అతడు 'జడ్' యొక్క శీలమును గురించి వ్యక్త పరచిన అభిప్రాయము సాక్షిగా 'జడ్' యొక్క నడవడి పై ఆధారపడని అభిప్రాయమై నందున ఏ' ఈ మినహాయింపు క్రిందికి రాడు.

బహిరంగ ప్రదర్శము యొక్క గుణాగుణములు,

ఆరవ మినహాయింపు : ఏదేని ప్రదర్శనము ప్రజా నిర్ణయమునకై ప్రదర్శకునిచే సమర్పింపబడినపుడు దాని గుణగుణములను గురించి, లేక ఆతని శీలము అట్టి ప్రదర్శనమునుబట్టి విదితమగుచున్నంత మేరకుమట్టుకే ప్రదర్శకుని శీలమును గురించి ఏదేని అభిప్రాయమును సద్భావముతో వ్యక్తము చేయుట పరువునష్టము కాదు.

విశదీకరణము : ఒక ప్రదర్శనము ప్రజా నిర్ణయమునకు సమర్పించుట అభివ్యక్తముగ గాని, ప్రజా నిర్ణయమునకు సమర్పింపబడినదని గర్భితముగా తెలిపే ప్రదర్శకుని చర్యల వలన గాని, జరుగవచ్చును.



ఉదాహరణములు




(ఏ) ఒక పుస్తకమును ప్రచురించునట్టి వ్యక్తి ఆ పుస్తకమును ప్రజా నిర్ణయమునకు సమర్పించిన వాడగును.

(బి) ప్రజల సమక్షమున ఉపన్యాసమునిచ్చిన వ్యక్తి ఆ ఉపన్యాసమును ప్రజానిర్ణయమునకు సమర్పించిన వాడగును.

(సీ) బహిరంగస్థలములో ప్రదర్శనయిచ్చే నటుడు లేక గాయకుడు తన నటనమును లేక గానమును ప్రజానిర్ణయమునకు సమర్పించిన వాడగును,

(డీ) 'జడ్' ప్రచురించిన ఒక పుస్తకమును గురించి, 'ఏ' అనునతడు ఇట్లు చెప్పును. 'జడ్' యొక్క పుస్తకము వివేకశూన్యమై నదిగా ఉన్నది; 'జడ్' వ్యసనపరుడై యుండవలెను 'జడ్' యొక్క పుస్తకము ఆసభ్యముగా ఉన్నది; 'జడ్'

